
Astelehenean, 2007ko ekainaren 4an.  Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

NAFARROAKO GOBERNUA
Nafarroako Gobernuak haren elkartasuna erakutsi die ETA banda terroristaren estortsioa jaso duten enpresariei 

Astelehenean, 2007ko ekainaren 4an.  Nafarroako eta Euskal Erkidegoetako enpresariei ETAk  berriki bidalitako estortsio gutun sorta gaur goizean aztertu eta gero, Nafarroako Gobernuak haren elkartasuna erakutsi die banda terroristaren biktimak izaten jarraitzen dutenei.
Foru Exekutiboak erabat gaitzetsi du bi erkidegoetako ekintzaileek jasaten duten xantaia mafiosoa, gaizki deitutako “bake prozesuan” zehar mantendu dena.

Aldi berean, Nafarroako Gobernuak dei egiten die herritarrei beren sostengua eman diezaieten euren nahi eta ekimenarekin Nafarroa Espainiako lehen postuan kokatu dutenei enplegu eta aberastasunaren sortzeari dagokionez.
HERRI LAN, GARRAIO ETA KOMUNIKAZIO DEPARTAMENTUA
N-121 errepidean “Los Abetos-ko” gurutzagunea berritzeko proiektuaren erredakzioa kontratatzea onetsi da 

Astelehenean, 2007ko ekainaren 4an. Nafarroako Gobernuak baimena eman du gaurko bilkuran N-121 errepidean (Iruña-Tutera) “Los Abetos-ko” saihesbidea eraiki eta gurutzagunea hobetzeko proiektuaren erredakzioa kontratatzeko. Horretarako, 160.000 euroko gastua onetsi da.
Errepide sareko gune arriskutsua da arestian aipatutakoa, izan ere, elkarren artetik oso hurbil dauden bi gurutzagune baitaude bertan.

Lehen gurutzagunea, “Los Abetos” hostalaren iparraldean, kokatua, N-121 errepideak eta NA-134 errepideak (Ebroko Ardatza mendebalderantz, Cadreitara bidean) osatzen dute. Bigarrena Hostalaren hegoaldean kokatua  dago eta bertan gurutzatzen dira N-121 errepidea, N-134 errepidea (Ebroko Ardatza ekialderantz, Valtierrara bidean) eta N-113 errepidea (Iruña-Madril). Azkeneko hau aipatu gurutzagune abiapuntu dauka.
Proiektua Nafarroako II. Errepideen Plan Zuzendariaren barrenean sartuta dago eta haren helburua da alderdi horretako zirkulazioa hobetu eta berrantolatzea, eta tarte horretan dagoen ezbehar-tasa ahalik eta gehien murrizteko.
HERRI LAN, GARRAIO ETA KOMUNIKAZIO DEPARTAMENTUA
Departamentuak 696.831 euro emanen ditu  Arronizko zeharbidearen berritzea finantzatzeko
Astelehenean, 2007ko ekainaren 4an. Nafarroako Gobernuak 696.831 euroko gastua onetsi du Arronizko saihesbidearen berritze lanak finantzatzeko.
Proiektuaren exekuzio eta finantzaketa baldintzak arautzeko hitzarmen bat sinatuko dute Herri Lan , Garraio eta Komunikazio Departamentuak eta Arronizko Udalak.

Aipatu saihesbidea NA-6340 (Arroniz-Allo) errepidean dago eta Arronizko hirigunea igarotzean 1.300 metroko luzera dauka.

Proiektuaren helburua da zeharbide osoa hobetzea eta aurrekontua 2.606.581,39 euro. Horietatik 1.557.716,44 euro Arronizko Udalak emanen ditu; 696.831,61 euro Herri Lan, Garraio eta Komunikazio Departamentuak; eta 352.033,34 euro Jurramendiko Zerbitzuen Mankomunitateak.
HERRI LAN, GARRAIO ETA KOMUNIKAZIO DEPARTAMENTUA
Departamentuak 123.036 euro emanen ditu Leitzan biribilgune bat eraikitzeko

Astelehenean, 2007ko ekainaren 4an.  Nafarroako Gobernuak 123.036,66 euroko gastua onetsi du Leitzako hirigunean biribilgune bat eraikitzeko lanak finantzatzeko. Biribilgunean NA- 170 (Leitza-Doneztebe) eta NA-1.700 (Leitza Lekunberri) errepideen gurutzagunean eginen da.
Proiektuaren egitea eta finantzaketa arautzeko hitzarmen bat sinatuko dute Herri Lan , Garraio eta Komunikazio Departamentuak eta Leitzako Udalak.

Gaur egun, gurutzagune honetan badago jadanik biribilgune txiki bat, baina haren erradioa oso eskasa da (2 metro), izan ere, bertan dagoen gasolindegiak ez du tokirik uzten. Egoera horrek biratzeko zailtasunak eragiten ditu, bereziki trafiko astunarentzat.
Gasolindegia desagertu da, beraz, komenigarritzat jotzen da gurutzagunea berriztatzea.
KULTURA ETA TURISMO DEPARTAMENTUA
308.000 euroko gastu konpromisoa onetsi da “Punto de Vista” dokumentalen zinemaldirako 

Astelehenean, 2007ko ekainaren 4an.  Nafarroako Gobernuak baimena eman dio Kultura eta Turismo Departamentuari 308.000 euroko gastu konpromisoa har dezan “Punto de Vista” dokumentalen zinemaldiaren laugarren edizioa egiteko. Gastua honelaxe banatuko da: 65.000 euro aurtengo aurrekontuen kargura; eta 243.000 euro 2008ko Nafarroako Aurrekontu Orokorren kargura.

Kultur Ekintza Zerbitzuak aurreikusten duenez, 2008ko otsailaren 15etik 23ra bitartean “Punto de Vista” Nafarroako Nazioarteko Dokumentalen Zinemaldiaren laugarren edizioa eginen da.  Haren antolakuntzaren konplexutasunarengatik, eta urte hasieran egiteagatik, gastua exekutatu behar da 2007 eta 2008. urteetan. 
BESTELAKOAK
Arestian aipatutakoez landara, Nafarroako Gobernuak ondoko gai hauek ere onetsi ditu gaurko bilkuran:

Ingurumen, Lurraldearen antolamendu eta Etxebizitza Departamentua

-493.550 euro emanen dira hegazti-faunaren aurkako kalteak murrizteko aireko linea elektrikoen 40 tarte kentzearen bidez

-20.000 euroko gastua onetsi da basoen balioak hedatzeko jarduerak egiteko

Toki Administrazioko Departamentua

-Goi presioko uren garraio bidea eta Goizuetako biltegia partez berritzeko proiektuak ukitzen dituen ondasun eta eskubideak okupatze presakoa dela deklaratu da.

Ekonomia eta Ogasun Departamentua
-Caparrosoko silotzat ezagutzen den ondasun higiezinaren dohaintza onetsi du Gobernuak

Industria eta Teknologia, Merkataritza eta Lan Departamentua

-199.195 euroko gastua onetsi da I+G+I proiektuetarako dirulaguntzen eskariak tramitatu ahal izateko.

Hezkuntza Depártamentua

-“Katalina de Foix” Haur eta Lehen Hezkuntzako Ikastetxea sortu da, banatze bidez, Zizur Nagusian “British” esperientzia garatzeko

